
॥ஶ்ரீபஞ்சமுகி²ஹனுமத்பஞ்சரத்னம் ॥

ஶ்ரீராமபாத³ஸரஸீருஹப்⁴ரு’ங்க³ராஜ-
ஸம்ஸாரவார்தி⁴பதிதோத்³த⁴ரணாவதார ।
தோ:³ஸாத்⁴யராஜ்யத⁴னயோஷித³த³ப்⁴ரபு³த்³தே⁴
பஞ்சானனேஶ மம தே³ஹிகராவலம்ப³ம் ॥ 1॥
ஆப்ராதராத்ரிஶகுனாத²னிகேதனாலி
ஸஞ்சாரக்ரு’த்ய படுபாத³யுக³ஸ்ய நித்யம் ।
மானாத²ஸேவிஜனஸங்க³மனிஷ்க்ரு’தம் ந:
பஞ்சானனேஶ மம தே³ஹிகராவலம்ப³ம் ॥ 2॥
ஷட்³வர்க³வைரிஸுக²க்ரு’த்³ப⁴வது³ர்கு³ஹாயா-
மஜ்ஞானகா³ட⁴திமிராதிப⁴யப்ரதா³யாம் ।
கர்மானிலேனவினிவேஶிததே³ஹத⁴ர்து:
பஞ்சானனேஶ மம தே³ஹிகராவலம்ப³ம் ॥ 3॥
ஸச்சா²ஸ்த்ரவார்தி⁴பரிமஜ்ஜனஶுத்³த⁴சித்தா-
ஸ்த்வத்பாத³பத்³மபரிசிந்தனமோத³ஸாந்த்³ரா: ।
பஶ்யந்தி நோ விஷயதூ³ஷிதமானஸம் மாம்
பஞ்சானனேஶ மம தே³ஹிகராவலம்ப³ம் ॥ 4॥
பஞ்சேந்த்³ரியார்ஜிதமஹாகி²லபாபகர்மா
ஶக்தோ ந போ⁴க்துமிவ தீ³னஜனோ த³யாலோ ।
அத்யந்தது³ஷ்டமனஸோ த்³ரு’ட⁴னஷ்டத்³ரு’ஷ்டே:
பஞ்சானனேஶ மம தே³ஹிகராவலம்ப³ம் ॥ 5॥
இத்த²ம் ஶுப⁴ம் ப⁴ஜகவேங்கடபண்டி³தேன
பஞ்சானனஸ்ய ரசிதம் க²லு பஞ்சரத்னம் ।
ய: பாபடீ²தி ஸததம் பரிஶுத்³த⁴ப⁴க்த்யா
ஸந்துஷ்டிமேதி ப⁴க³வானகி²லேஷ்டதா³யீ ॥ 6॥
இதி ஶ்ரீவேங்கடார்யக்ரு’தம் ஶ்ரீபஞ்சமுகி²ஹனுமத்பஞ்சரத்னம் ஸம்பூர்ணம்
।

